
Терекли-Мектеб авылдынъ 
тувган куьни – уллы байрам. 
Соны баьри де: ясуьйкен де, яс 
та бирдей этип йылы йолыгады 
эм ортак этип санайды, неге 
десе Аталыктан ювык зат йок. 
Ол сондай да ярасык эм аьр бир 
янга ювык. 

Ак юректен мен сизге ден 
савлыкты, наьсипти, ток коь-

нъилди, онъайлыкты, тыныш-
лыкты эм баьри баславларынъ-
ызда да уьстинликлерди йорай-
ман, авылымызга болса, ярык 
келеектегиди, янъы ашыклав-
ларды, оьсуьвди эм оьрленуьвди 
сагынаман. 

Сиз аьр кайсы заманда да 
оьз еринъиз уьшин оьктемсип 
турынъыз, авылынъыздынъ 

коьрки сизинъ коьзинъизди дай-
ым кувантсын, юзинъизде куь-
лемсирев мен коьнъилинъиздинъ 
шатлыгы суьлдерленсин. 

Ер юзинде тек суьйиниш-
ли куьнлер коьп болсын, солар 
аьдемлердинъ юреклеринде тек 
йылувлык пан саклансынлар. 

Байрамынъыз хайырлы бол-
сын!

Ногайский район админи-
страциясы эм Депутатлар 
йыйыны атыннан сизди Терекли-
Мектеб авыл куьни мен кутлай-
мыз. Бу куьн бизим ортак байра-
мымыз. Сол бизди, мунда тувып-
оьскенлерди, яшав бардырата-
ганларды эм авылдынъ туьзили-
сине, оьрленуьвине уьлис коскан-
ларды биргелестиреди. 

Заман бир ерде токтап тур-

майды, соны ман бирге авыл да 
оьседи, ярасыкланады, оьрлене-
ди эм буьрленеди. Йылдан-йылга 
мунда яшав шартлары да ийги-
ленип барады. Оьзек те, сога 
авыл яшавшылар оьзлери коьп 
косым этеди. Биз сизге ак юрек-
тен сонынъ уьшин разылыгы-
мызды билдирип, тувган юртка 
суьйиминъиз боьтен де куьшли 
оьссин деймиз. 

Авылдынъ коьркин ярасы-
клав уьшин этилинеек шаралар 
планы да бар. 

Авылымызга онъайлык, ар- 
маганда оьрленуьв, яшавшыла-
рына болса, ден савлык, танъ-
лагы куьнге ийги сенимлер, аьр 
бир аьелге тыпаклык, элимизге 
тынышлыкты йораймыз.  

Байрамынъыз кутлы бол-
сын!

Ак юректен сизди Ногай 
район администрациясы эм 
Депутатлар йыйынынынъ 
атыннан кеспи байрам ман 
кутлаймыз. 

Сиз аьел эм ямагат ара 
уьзилмес байланысты туьзе-
таган авыр эм яваплы кеспи-
ди сайлагансыз. Сиз бен бирге 
олар оьседилер эм оьрленеди-
лер, оьзлери мен яслылар ман 
досласып эм аьллесип уьйрене-

дилер. Сиз саьбийлерге оьнер-
лерин ашпага ярдамласасыз, 
коьп затларды эм тоьгеректе-
ги дуныядынъ сырларын бил-
меге ымтылысын яклайсыз, 
танълыкка, юрек ашыклыгына, 
куллыксуьерликке эм мырадлар-
га етисуьвге уьйретесиз. 

Мектебке дейимги билим-
лендируьв учреждениелери-
нинъ сыйлы куллыкшылары! 
Сизинъ тыныш болмаган аьре-

кетинъиз уьшин сизге ак юрек-
тен разылыгымызды билдире-
миз. Баьринъизге де ден сав-
лык, аьел наьсибин, шыдамлык-
ты эм суьйимликти, сизинъ ак 
ниетли исинъизде яратувшы-
лык етимислерин йораймыз, а 
тербияланувшыларынъыз сиз-
ди дайым да тек оьзлерининъ 
уьстинликлери мен суьйинт-
синлер. Тынышлык, наьсип эм 
ийгилик сизге!

Янъыларда Дагестан Республика-
сынынъ Аькимбасы Сергей Меликов 
аьскер сырасына куьзги шакырувлар 
бойынша йыйын озгарды. 2024-нши 
йылдынъ куьзги шакырувлары казан 
айыннан алып карагыс айынынъ ызы-
на дейим бардырылаяк. Аьскер сыра-
сына 1994–2006-ншы йылларда тув-
ган яслар шакырыладылар.  

Йыйыннынъ барысында уьстимиз-
деги йылдынъ язлык шакырувлары-
нынъ уьстинликли оьткени эм соны 
оьткеруьвде аьскер комиссариатла-
рынынъ ерли власть эм баспа орган-
лары ман биргелес куллыгы уйгынлы 
юргени белгиленди. Сергей Меликов 
бу йол да ис соьйтип барганын талап- 
лады.  

Бу куьнлерге аьскерге шакыры-
лаяк яслардынъ сырагылары белги-
ленген, аьр бир комиссариат оьз кул-

лыгын юритеди. Йыйылма пунктта 
ис толы аьлинде барады. Республика 
бойынша белгиленген ис куьби аьре-
кеттинъ юруьвин тергейди эм муни-
ципалитетлерде куьзги шакырувлар 
ман байланыслы ислерди юритуьвге 
ярдамын этедилер. 

Баска болып, аьскер комиссарла-
рына эм шакырув комиссиялардынъ 
председательлери мен де куллык 
юритиледи, олар ман инструкторско-
методикалык йыйынлар озгармага да 
ниет бар. 

Аьскер сырасында кызмет кылма-
га ясы еткен, ама олар СВО-да ортак-
шылык этетаган болса, куьзги шакы-
рылувлардан босатыладылар. 

Бу ерде тийисли йорыкларды эм 
уйгынлавды тутып, Дагестан Респуб- 
ликасы оьз борышларын толтырувга 
аьзирленеди.

Дагестан Республикасында авыл 
хозяйство тармагынынъ ызгы оьрле-
нуьвлери акында аз айтылмайды.  
Куьзги онъыс та онъ болган. Сол 
уьйкен етимис ДР авыл хозяйство 
эм азык-туьлик министри Мухтар-
бий Кошманбет увылы Аджеков-
тынъ уьлис косувы ман болдырыл-
ган десек оьтирик тувыл. Онынъ 
белсенли аьрекети Дагестан Респуб- 
ликасынынъ депутатлары ман бел-
гиленген.   

Тек янъыларда ДР Халк Йыйы-
нынынъ кезекли сессиясынынъ 
барысында парламент председатели 
Заур Аскендеров авыл хозяйство эм 
азык-туьлик министри Мухтарбий 
Аджековка Сый грамота тапшырды. 

Сол ийги мезгилде регион АПК-
дынъ оьсуьви, Дагестан экономи-
касына авыл хозяйствосынынъ сал-
дарлы косымы эм Россиядынъ азык-
туьлик кавыфсызлыгын канагатлавы 
белгиленди.

САвгА_______________________________________________

Салдарлы косым 
этиледи

КУЬЗгИ шАКыРУвЛАР_____________________________

Оьз борышларымызды 
толтырмага аьзирмиз

Сыйлы тербиялавшылар, балалар бавларынынъ специалистлери эм 
мектебке дейимги билимлендируьв учреждениелерининъ баьри куллыкшылары!

«Ногайский район» МР аькимбасы                                                                    Д.ЭСИРгЕпов.
«Ногайский район» МР Депутатлар йыйынынынъ председатели              Р.БАймАнБЕТов.

Сыйлы авыл яшавшылары!

мАРАТ КУЛУнчАКов,
 СП МО «село Терекли-Мектеб» авыл аькимбасы.

Кутлаймыз

«Ногайский район» МР аькимбасы                                                                   Д.ЭСИРгЕпов.
«Ногайский район» МР Депутатлар йыйынынынъ председатели             Р.БАймАнБЕТов.

Баалы Ердеслер!


